
BARAKALDOKO LARREA L.H.I.K 50 URTE BETE DITU 

 

 “Habiendo sido trasladadas las escuelas graduadas de “Vilallonga” y 

“Rágeta” al nuevo edificio construido para este fin y denominado Grupo 

Escolar “Larrea”, se abre este libro de actas, con 100 hojas foliadas, en 

la fecha abajo indicada, por ser en este día cuando comenzaron las 

clases en el nuevo Grupo Escolar. 

Barakaldo, 11 de enero de 1.960 

La Directora 

Mª Julia García Sanz” 

 

 

Eta horrela, urteak joan eta urteak etorri, milaka barakaldotar hezten, Larrea 

ikastetxeak 50 urte bete ditu. 

Ikastetxe hau, hasieratik, udaleko hezkuntza publikoaren eredua izateko asmoz 

eraiki zuten, Areto Nagusi eta lorategi batekin ikastetxe pribatuen antzera. Laster heldu 

zen eskaria eta toki guztiak hartu behar zituzten ikasleak ezartzeko. 

Hasieratik egon ziren neskak eta mutilak, baina ez elkarrekin. Mutilentzako 

ikastetxeta eta nekentzako ikastetxea zeuden; mutilentzat maisuak eta maistrak 

neskentzat; amdereñoen klaustroa eta maisuen klaustroa. Haur hezkuntza geletan bai 

elkartzen zirela mutilak eta neskak: sei taldeetan guztira. 1964-65. ikasturtean “Grupo 

Escolar Mixto Larrea” delakoa eratu zen. Neskek eta mutilek bereizita jarraitzen zuten, 

baina irakasle guztiak klaustro berean biltzen ziren eta zuzendari bakar bat ikastetxeko 

burua: José Martín Jauna hain zuzen. 

Benetako ikastetxe mistoa 

izateko urte batzuk pasatuko ziren. 

1969-70. ikasturtean saiakera txiki 

bat egin zuten. Ikasle gutxi 

izateagatik 14 neska eta 25 mutil 

elkartu zituzten gela berean. 

Honek egoera arraroa ekarri zuen 

eta hiruhileko baten buruan 

bereizten ziren neskak eta mutilak 

elkarrekin egoteko ohiturarik ez zutelako eta honek eragin zezakeen arazoengatik. 

Kontua mailen bategitearekin amaitu zen. 

Ikastetxe honetan, ikasturte hasierako ekitaldiak ospatu ziren. Alkatea eta, 

noizbehinka, hezkuntza ikuskaria zeuden hemen, Barakaldoko irakasle guztiekin eta 

beste agintari batzuekin; hasteko Meza entzuten zuten eta gero jan eta edateko zerbait 

hartzen zuten. Hezkuntza ordezkaritzak herriko irakasleak biltzeko Areto Nagusia 

erabiltzen zuen askotan. 

Betiko izan da Larrea ikastetxea hezkuntza proiektu batzuk garatzen aitzindari. 

Horrela 1962ko urrian nagusientzako gaueko klaseen berri eman zuten. 1964ko 

otsailean Bilbaoko Institutuan ikasteko nahiko ikasle egongo balitz talde bat presta 

lezaketela pentsatu zuten; artean ez zegoen martxan Barakaldoko Antonio Trueba 

Institutua. 1965ean eskola jantokia zabaltzeko asmoa mahaigaineratu zuten, baita 

zailtasun bereziak zituzten umeentzako gela baten antolakuntza ere, gela honetan 

irakasle espezializatu batek eskolak emango lituzke. Urte berean beste ideia bat izan 

zuten: gurasoak biltzeko, eskola arazoak haiek hobeto ezagutzeko eta, horrela, irakasle 

eta gurasoen arteko harreman handiagoak sortzeko Ikasle Guraso Elkartea egitea. 

 

Proiektu hauek parerik gabekoak ziren une hartan eta haien atzean ikastetxeko 

bokaziozko maisu-maistrak: larunbatetan goizez eta arratsaldez egiten zuten lan; 

txandaka ikasleak elizara laguntzen zituzten igandeetan eta gainera, nahiz eta gutxi eta 

berandu kobratu, 1962an Larrea neska-ikastetxeko maistra bakoitzak 14 pezeta eman 

zituen; badirudi eskolako ekonomia primeran ez zebilela. Itzuli, itzuli zizkieten bost 

hilabeteen buruan. Hori bai, interesik gabe. 



 
 
 
 
 
 

3 
 

CC..EE..PP..  LLAARRRREEAA  LL..HH..II..  Pormetxeta, 28   48901 BARAKALDO 
014048aa@hezkuntza.net 

Tfno.: 94 437 27 27 
Fax: 94 418 91 16 

  
 

 

Berrogeita hamar urte hauetan ikasle pilo batek ikasi du gure geletan eta beste 

batzuek beste ikastetxe batzuetatik ziurtagiri ofizialak lortzeko azterketak egitera 

zetozen ikasturtean zehar. Noizbehinka, eta lanerako behar izateagatik, 50eko 

hamarkadan jaiotako norbait azterketa haietan lortutako ziurtagiriaren eske azaltzen da. 

Orokorrean, eta garai hartako aktak eta dokumentuak miatzen, gainditutako maila 

frogatzeko zerbait aurkitzen dugu. 

 

Gaur egun Larrea L.H.I. oraingo hezkuntza erronka berriei erantzuna emateko 

prest dago. Ezin daitezke jada gela guztiak ikasleak ezartzeko erabili. Gaur iharduera 

desberdinak garatzeko leku batzuk daude: gimnasioa, psikomotrizitate gela, liburutegia, 

euskara gela, ingeles, musika eta informatika gela, jantokia, sukaldea... 

Agertzen diren behar guztiei erantzun egokia emateko hezkuntza zerbitzu 

desberdinak eskaintzen ditugu: euskara eta gaztelania indartzeko laguntza ikasle heldu 

berrientzat, aholkularia, pedagogia terapeutikoa, kulturartekotasuna sustatzeko 

irakaslea, 5. eta 6. mailako ikasleei laguntzeko PROA Plana, liburutegia eskolaz 

kanpoko ordutegian: eguerdian eta arratsaldean... 

Elkartasuna, bakea, bizikidetasuna eta beste balore batzuk garatzen ahalegintzen 

gara; horretarako landu eta ospatzen ditugu ikasleekin Bake Eguna eta Emakume 

Langile Eguna; Merkatu Txiki Solidarioan parte hartzen dugu, berariazko plan batekin 

bizikidetasuna lantzen da... ahalegintzen gara, halaber, gure herriko tradizioak ospatzen, 

baita ingurugiroa errespetatzeko iharduera batzuk, Agenda 21 adibidez, garatzen ere. 

Barakaldoko Herri Ikastetxe guztiekin, Berritzegunearekin eta Udaleko Kultura, 

Hezkuntza, Euskara eta Kirol Arloarekin koordinatu eta lan egiten duen gaurko 

ikastetxea da Larrea. 

Ikastetxe gaztea hasieratik berea egin zuen proiektuetako batekin jarraitzen 

duena. Une hartan Larrea ikastetxeak probintzia desberdinetatik etorritako neska-

mutilak hartu zituen eta neska-mutil barakaldotarrekin bertoko egiten jakin zuen; gaur 

egun munduko herri desberdinetatik neska-mutilak hartzen ditu eta, era berean, bertoko 

egiten daki neska-mutil barakaldotarrekin. Oso ondo adierazten du gure liburutegiko 

arduradunak, Benedicta Domínguez maistrak. Eta argi geratzeko hark idatzitako honako 

bertso hauek irakurtzea besterik ez dago: 

“Pero a pesar de este tiempo 

algo permanece estable: 

es ese espíritu amable 

que vas derrochando a cientos. 

 

Que das amor a raudales 

a todas diversidades, 

antes, distintas regiones 

ahora, nacionalidades.” 

 

 


